KAHKITHAW AWIYAK PAH-PITOS ISI NAKISKAWIW MINA
SAKIHTW WIC-ATHISTHINIWA, ASKAW ISKWIW NAWAC
SAKIHTW ISKWTWA, IKWA NAPTW NAWAC SAKIHTW NAPTWA.
KAHKITHAW POKO AWIYAK KITA-KISKITHIHTAHK OMA
OHPIKIWIN, OKISKINWAHAMOWAKANAK OHCITAW POKO KITA-
KAKWI-NISITOHTAHKWAW AWINA OMA WITHAWAW. 1YAKOW
OMA S06I KITWANIWIK.

kahkithaw kikiskakonaw pah-pitos isiyayawin iyakow
oma ohcitaw poko kita-nisito tamahﬁ. atiht
okiskinwahamowakanak nisitohtamwak awina
withawaw, maka nitawithihtamwak 1ka kita-
piwithimikwak ikwa nitawithihntamwak 1ka kita-
atawithimihcik.

ka-mamiskocikatik oma SOGI isiyayawin ikwa ka-isi-
nihtawikit awiyak, nisitohtamwak mina sitoskamwak
pah-pitos awiyak ka-isi-nihtawikit, sasa
athimohcikatiw kiskinwahamétowikamiﬁohk, mina
ihtawinihk, ikwa misiwiskamik.

TANISI MAKA OMA 2SLGBTQ+ I-ISI-NISITOHCIKATIK?

2SLGBTQ+ iyakonik oko pah-pitos ka-isi-
nawasonacik owikimakaniwawa mina ka-isi-ohpikicik
nawac poko iskwiw i-wi-isayat napiw awikaci napiw
nawac poko iskwiw. nistam anima Two-spirited (2S)
tapiskoc niso-ahcahkwa ikikiskakot awiyaE iskwiw
ikwa napiw, Lesbian (L) iskwiw ka-nohti-wikimat
kotaka iskwiwa, Gay (G) napiw ka-nohti-wikimat
kotaka napiwa, Bisexual (B) napo iskwiwa ikwa
napiwa awiyak ka-nohti-wikimat, Transgender (T)
napiw iskwiw ka-isi-nihtawikit awikaci iinw napiw
ka-isi-nihtawikit, ikwa Queer (Q) napiw-iskwiw
awikaci iskwTwi-néETw. anima +itwimakan pah-pitos
awiyak ka-isi-nokohisot isi ka-isi-nohti-isi-wapimiht
iskwiw awikaci napiw. :

KIKWAY OMA SOGI MAMAWI-KISKINWAHAMAKIWIN?

kiskinwahamatowikamikwa kitapahtamwak
kwayask kita-kanawrthihmihcik
okiskinwahamowakanak.

maka otatoskiwak anita
kiskinwahamatowikamikohk askaw
namowitha kahkithaw awiya kikitapamiwak
tapiskoc oho 2SLGBTQ+
okiskinwahamowakana, onikihikomawa,
mina otatoskiwa. sohki nitatoskatinan
katawa kita-isi-pamihicik kahkithaw.

SOGI-mamawi-kiskinwahamakiwin nohti-
kihcinahowak kita-ihtakwaki othasowiwina
ita kahkithaw awiyak kita-mitho-pamihiht
kiskinwahamatowikamikohk, ikwa mina
ayamihcikiwin kita-nokohtaniwik pah-pitos
ka-isi-pimacihot awiyak. misiwi-isi-kita-
nanakacihtaniwik kiskinwahamatowin —
tapiskoc othasowiwina, isihcikiwina,
kiskinwahamatowikamikwa, mina
kiskinwahamakiwin — ikwa kita-kit-
apahcikatik tanisi mwihci kita-isi-mitho-
amihicik okiskinwahamowakanak ikwa
wayask kita-mitho-ohpikicik.
SOGI-mamawi-kiskinwahamakiwin wi-
kiskinwahamowiwak awiya ispi
itithihtahkwawi kita-ki-nisitohtamithit,
kwayask kita-kiskinwahamowacik.




wilttamatkiwin kiskinwahameatowchamiboht;

NAMOWITHA AWIYAK OSAM OSKAYIWIW ITA KITA-
ATHIMOCIKATIK PAH-PITOS AWIVAK KA-Pi-ISI-OHPIKIT
IKWA KA-1SI-KITAPIMIHT.

mihcit awiyak pah-pitos isiyayaw misiwiskamik
kicawasimisak wapahtamwak, ikwa nohti-
kiskithihntamwak tanihki kikway kispathik.
nokwan sakihiwiwin, isi-yayawin, awina iskwiw
ikwa awina napiw mihcit masinahikana
nokohtaniwiw isi athisthiniwak ka-isi-pimatisicik
mina nokwan cikastipathihcikanihk, ikwa
mitawiwina ka-mitawicik oskayak
cikastipathihcikanihk. kispin kita-kakwi-
kataniwik 6ma pah-pitos isi-yayawin 2SLGBTQ+
kita-wawanithihtamihikwak atiht awiyakak kispin
ka kiskithihtahkwawiy.

nistam itithihntamowin SOGI-mamawi-
kiskinwahamakiwin kita-nahipathin ispi awiyak
kita-wihtamaht kikway. tapiskoc, piyak ispi
itakisotwawi awasisak masinahikan iﬁtakwan kit-
ayamihtaniwik A Family is a Family is a Family.
o{iskinwahamowékanak kita-kiskithihtamwak
pah-pitos ka-isi-wicayamitocik athisithiniwak:
ahpo Ttoki awasisak wicayamiwak
ohkomowawa, 1kaci namowitha tipithaw
witisaniwawa wicayamiwak ahpo 1toki pah-pitos
onikihikowawa ikwa atiht niso napiwak wic-
ayamitowak ikwa ki-ocawasimisowak sasay.
ayamihtayani anima masinahikan A Family is a
Family is a Family, nawac kita-nisitohtamwak
awasisak pah-pitos ka-isi-wic-ayamitot awiyak.

OKISKINWAHAMAKTWAK APACIHTAWAK KIHC!
OTHASOWIWIN ITA AWIVAK TKA KITA-PIWITHIMIHT.

SOGI-mamawi-kiskinwahamakiwin namowitha
nistam ka-mamiskohcikatik. sasay mihcitwaw
ki-athimocikatiw ikwa kihci-othasowiwinihk ki-
pihtokacikatiw katawa athisthiniwak kita-isi-
pamihicik 1ka kita-piwithimihcik.

PA-PIVAHTAK POKO AWIVAK KITISI-AYAMIHIHT KOS
POKO TAPWIWAKITHIHTAMOWIN MINA PIVAHTAKATISIWIN
KITA-OHPIMAKAN

1989, misiwiskamik kihci-othasowiwak ki-
nikanastawak Convention on the Rights of the
Child. katawa kitisi-pamihiht awasis.
nimitanaw-nisosap (42) mamawi-masinahikatiwa
kwayask kita-pamihiht awasis misiwiskamik 1ka
nanatohk kita-isi-piwithimiht awasis awikaci
kita-athimomiht. kikiskithihtinaw kispin awasis
piyahtak isi-ohpikihaw ikwa kihciyayisa kikway
kita-ki-wihtamawiw, kwayask kita-isi-ohpikiwak.
iyakohci okiskinwahamakiwak kiskithihtamwak
ika pokisi kita-isi-athimomacik awasisa, ohcitaw
poko kita-ayakwamisicik. kikiskithihtinaw mina
okiskinwahamowakanak nawac kwayask isi
ohpikiwak kispin kwayask wicatoskimitowak
otatoskiwak kiskinwahamatowikamikohk mina
ontkihikomawak. kispin piyahtakithimowin
ayawak awasisak nawac kwayask kita-acimowak.

KA-KASKIHTAN PIYAHTAKITHIMOWIN KITA-

ASTIK KIKIHK MINA PIVAHTAK
PIKISKWATITOWIN SOGI ATHIMOCIKATIKI.

Conohcitaw poko oma SOGI wiciwitowin
kit-athimocikatik kita-nisitohtamohihcik
oskayak. nawac mistahi kita-
kiskithintamwak tanisi kitahkamikahk
otihtawiniwahk. kispin kicawasimis nawac
poko omisi isayaw 2SLGBTQ+, nawac kita-
sohkithimow ikwa kita-nahtthihtam, ikwa
nawac wipac ka-wihtamak isi ka-isi-
mamitonithihtahk.

nistam poko tapwiwakithihtamowin kita-
nokwak, sakihiwiwin, ikwa mitho-

ikiskwatitowin. kispin namowitha

ikiskithihtan tanisi mwihci kit-isi-maci-
pikiskwiyan omisi ka-ki-itwan: “kinohti-
wihtamatan kakiki 1-sakihitan. poko-ispi
kaki-wihtamowin kikway, awikaci kaki-
kakwicimin kikway kispin kikway ki-nohti-
nisitohtin.”

kispin namowitha kikihcinahon tanisi kita-
itwiyan, kaki-ayamihtan masinahikana ati-
iskwiyanihk ota masinahikatiwa awikaci
kaki-natamostawaw opikiskwistamakiw
kiskinwahamatowikamikohk.

KA-ISI-WAHKOHTOCIK IYAKONIK MAWACI-MISTAHI
KITITHIHTAKOSICIK AWASIS OPIMATISIWINIHK.

kihciyayis ka-sitoskawat awasisa kispin
kikway nohti-wihtamak mistahi iyakow
itithihtakwan, kwayask kita-wicihikow
mithwayawinihk 1ka kita-pikwithihtahk. ka-
sitoskakicik ikwa ka-wicihiwicik
opamihawasowak kwayask kita-wicihiwak
awasisa.

namwac wihtan kita-wihtahk awiyak pitos 1-
isi-mamitonithihtahk tapiskoc nawac wi-
iskwisisiwit kispin napisis awikaci kispin
nawac wi-napisisiwit kispin iskwisis, kita-
kostam kita-piwithimiht, kispin ahpo
kwayask sitoskawaci. Ahpo Ttokwi nawac
okiskinwahamakiwa nohti-wihtamawiw i-
moyi wihtamask kitha mawaci mistahi 1-
itithimisk.

ahpo tokwi mistahi kitithihtin kispin
kicawasimis wihtamaski 1-isi-ayat kispin
iskwisis-napisis kikiskakiw wiyawihk, ahpo
itokwi ka-pikwithihtin tapiskoc awiyak 1-
wanihat, kapakwatin, awikaci ka-
mihtatamason 1-isi-mamitonithihtaman.
ohcitaw awiyak omisi wi-itithihtam. mikwac
tkwithihtamani kiskisi kicawasimis
itimakithimow. nawac kita-kitimakithimat
ispi otowitha kita-mamitonithihtamihikowin
ikwa siyakith ka-ati-nisitohtin tanihki ka-isi-
ohpikit Tkosi isi.



ﬂacr’—hléfl'toétamowflft
PACI-NISITOHTAMOWIN: SOGI-MAMAWI-

KISKINWAHAMAKIWIN KITA-SIHKIMIKWAK AWASISAK
KITA-ISKWISISI-NAPISISIWICIK.

isi ka-isi-akawatat kotaka awiya awikaci iskwisis-
napisis ohcitaw 1kosi T-isi-nihtawikit. namowitha
awiyak pitos kita-ki-itotam ikwa namowitha
awiyak 1kosi nohti-itotahk. oma
akosithimowin SOGI-mamawi-
iskinwahamakiwin nohti-wihtamakicik tahto
ana awasis kita-mitho-ohpikit kiyam pitos isi
nihtawikici, 1ka kita-piwithimiht, 1ka kita-
akwatiht, ikwa 1ka Eita-étathhimiht. mitho-
ita-pimitowin kiyam pah-pitos T-isi-nihtawikit
awiyak kita-wicihikwak kwayask kita-isi-
mamitonithihtahkwaw
okiskinwahamowakanak.

PACI-NISITOHTAMOWIN: ISKWISIS-NAPISISIWIN
PAKWANTA ISIHCIKIWIN [KWA NAMOWITHA
KIKISKITHIHTINANAW TANISI KAWI-ATI-
ISPATHIHIKOCIK ISKWISIS-NAPISISAK.

iskwiw-napiwak niso ahcahkwa ka-kikiskakocik
kapt ota askihk pi-ayawak. mihcit
kiskithintamwak awina withawaw aspin ohci ka-
apisisicik. kayas ohci kiskithihcikatiw kita-
sitoskacik okiskinwahamowakanak kiyam pitos
isi ohpikitwawi nawac katawa kitisi-pamihisocik,
katawa kita-isi-wiciwakanihtocik, kita-
mithwayacik, ikwa kwayask kita-
kiskinwahamasocik.

PACI-NISITOHTAMOWIN: SOGI KISKINWAHAMAKIWIN
IHTAKWAN IKA KATAWA MASINIPISINOWINA [-
NOKWAHKI.

kahkithaw piyakwan kikway ka-
kiskinwahamahcik awasisa
kiskinwahamatowikamikohk okiminanahk
ohci, kahkithaw masinahikatiw mamahtaw-
apacihcikanihk.

kahkithaw okiskinwahamakiwak
kiskithintamwak tanisi ka-wi-isi-
kiskinwahamakicik. Masinahamwak mina
miskamwak katawa ayamihcikiwasinahikana.
kwayask kita-kiskithintamohiwiwak ikwa
mina katawa kita-isi-wihtamawiwak awasisa.
SOGI 1 2 3 kiskinwahamakiwin astiwa Tkota
ayamihcikiwasinahikana. kahkithaw Tkota
masinahikatiw mamawi-wicihitowin ikwa
mithwayawin.

KOTAKA MAKA PACI-NISITOHTAMOWINA:

kotaka paci-nisitohtamowina kita-
athimocikatiwa — atiht kita-tapwihtamwak
athisthiniwak, ikwa awasimi kita-itwiwak
ithiniwak. kispin pihtamani kikway i-
mamaskatithihtahkwahk,
kiskinwahamatowikamikohk itohti kita-
kakwi-kihcinahowin.

